Azərbaycan Respublikası Vergilər nazirinin 

28 dekabr 2018-ci il tarixli 

1817040101500900 №-li Əmri ilə təsdiq edilmişdir.
“Muzdlu işlə əlaqədar ödəmə mənbəyində tutulan vergi bəyannaməsi”nin tərtib edilməsi
QAYDASI
“Muzdlu işlə əlaqədar ödəmə mənbəyində tutulan vergi bəyannaməsi” (bundan sonra Bəyannamə) Azərbaycan Respublikası Vergi Məcəlləsinin 98-ci maddəsinə əsasən Azərbaycan Respublikasının ərazisində muzdlu işlə əlaqədar ödənilən gəlirdən ödəmə mənbəyində gəlir vergisini tutan şəxslər tərəfindən tərtib edilir və vergi orqanına təqdim edilir.
Neft-qaz sahəsində fəaliyyəti olmayan və qeyri-dövlət sektoruna aid edilən vergi ödəyicilərində işləyən fiziki şəxslər istisna olmaqla, digər sektora aid edilən vergi ödəyicilərində işləyən fiziki şəxslərin muzdlu işdən aylıq gəlirlərindən vergi aşağıdakı cədvələ uyğun qaydada tutulur:
	Vergi tutulan aylıq gəlirin məbləği
	Verginin dərəcəsi

	2.500 manatadək olduqda
	14 faiz

	2.500 manatdan çox olduqda
	350 manat + 2.500 manatdan 
çox olan məbləğin 25 faizi


Neft-qaz sahəsində fəaliyyəti olmayan və qeyri-dövlət sektoruna aid edilən vergi ödəyicilərində işləyən fiziki şəxslərin muzdlu işdən aylıq gəlirlərindən isə vergi 2019-cu il yanvarın 1-dən 7 il müddətində aşağıdakı cədvələ uyğun qaydada tutulur:
	Vergi tutulan aylıq gəlirin məbləği
	Verginin dərəcəsi

	8.000 manatadək olduqda
	0 faiz

	8.000 manatdan çox olduqda
	8.000 manatdan çox olan məbləğin 
14 faizi


Əlavə dəyər vergisinin və sadələşdirilmiş verginin ödəyicisi olmayan vergi ödəyiciləri tərəfindən bəyannamə rüb başa çatdıqdan sonra növbəti ayın 20-dən gec olmayaraq vergi orqanına təqdim edilir. 

Bəyannamə əlavə dəyər vergisinin və ya sadələşdirilmiş verginin ödəyicisi olan şəxslər tərəfindən, illik məlumatlar əks etdirilməklə, hesabat ilindən sonrakı ilin yanvar ayının 31-dən gec olmayaraq təqdim edilməlidir və bu bəyannamə məlumat xarakteri daşıyır. 

Əlavə dəyər vergisinin və ya sadələşdirilmiş verginin ödəyicisi olan şəxslər tərəfindən təqdim olunan illik bəyannamənin “Hissə 2. Muzdlu işlə əlaqədar hesablamalarin ay təsnifati üzrə göstəriciləri” bölməsi tərtib edilmir.
Bəyannamənin adından aşağıda yerləşən Qeyd yerində vergi ödəyicisinə bu bəyannamə formasının tərtib edilməsi qaydaları ilə tanış olmaq, eyni zamanda tərtibat zamanı ! (nida) durğu işarəsindən və + (üstəgəl), / (bölmə), % (faiz) və Z (zetləmə) simvollarından istifadə etməmək şərti ilə bütün yazı damalarını yalnız böyük çap hərfləri ilə doldurmaq tövsiyə olunur. Bəyannamə kağız formada doldurularkən qara və ya göy rəngli diyircəkli qələmlə tərtib edilməsi mütləqdir. Bəyannamə doldurularkən qaralamalara və düzəlişlərə yol verilmir.
Təqdim olunmuş bəyannamədə aparılan hesablamalardakı riyazi səhvlər vergi orqanı tərəfindən düzəldilir və müvafiq proqram təminatı vasitəsilə düzgün hesablanmış vergi məbləğləri birbaşa baza göstəricilərinə daxil edilir.

Bəyannamənin “Bəyannamə təqdim edilən vergi orqanının adı” sətri üzrə xanalarda bəyannamənin təqdim edildiyi (vergi ödəyicisinin qeydiyyatda olduğu) vergi orqanının adı qeyd olunur. 
Misal: Bəyannamə 3 saylı Ərazi Vergilər İdarəsinə təqdim edilərsə, müvafiq xanalarda vergi orqanının adı aşağıdakı kimi yazılır:

Bəyannamənin “Vergi ödəyicisi haqqında ümumi məlumatlar” adlanan 1 nömrəli bölməsində vergi ödəyicisinin bu bəyannamənin aid olduğu hesabat dövrü üçün fəaliyyəti ilə bağlı ümumi göstəriciləri qeyd olunur. 
Bölmə 1. Vergi ödəyicisi haqqında ümumi məlumat

Bölmənin 1 nömrəli “VÖEN” adlı sətri üzrə xanalarda vergi ödəyicisinin VÖEN-i qeyd olunur. 
Misal: Şəxsin vergi orqanında qeydiyyatı ilə bağlı ona 1700015871 saylı VÖEN verilmişdir. Həmin VÖEN bəyannamənin qeyd olunan sətrində aşağıdakı kimi yazılır:

Bölmənin 2 nömrəli “Vergi ödəyicisinin tam adı” adlı sətri üzrə xanalarda vergi ödəyicisi fiziki şəxs olduğu halda adı, soyadı və atasının adı, hüquqi şəxs olduqda isə tam adı qeyd olunur. 

Misal: Bəyannamə “A” müəssisəsi tərəfindən təqdim edilərsə, müvafiq xanalarda vergi ödəyicisinin adı aşağıdakı kimi yazılır:

Bölmənin 3 nömrəli “Vergi ödəyicisinin qrupu” adlı sətrində vergi ödəyicisinin fəaliyyəti üzrə vergi öhdəliyinin hansı normativ hüquqi sənədlə - Azərbaycan Respublikasının Vergi Məcəlləsi ilə və yaxud Hasilatın pay bölgüsü haqqında (HPBS), Əsas boru kəməri haqqında (ƏBBKS) və digər bu qəbildən olub qanunla təsdiq edilmiş sazişlər və qanunlar ilə müəyyən olunması barədə məlumat verilir. Bu məqsədlə sətrin adının aşağısında qeyd edildiyi kimi, sətirdəki 2 xanadan birində “X” işarəsi qoyulur.
Misal: “A” müəssisəsinin vergi öhdəliyi Vergi Məcəlləsi ilə müəyyən edilirsə, müvafiq xanada aşağıdakı kimi işarə edilir:

Qaydanın əvvəlində qeyd olunanlardan da göründüyü kimi, muzdlu işlə bağlı aylıq gəlirlərdən verginin hesablanması həmin şəxsləri işə götürən vergi ödəyicisinin fəaliyyət sahəsindən asılı olaraq, ayrı-ayrı formada aparılır. Bu məqsədlə bəyannamənin 3-1 nömrəli “Vergi ödəyicisinin fəaliyyət sahəsinə görə qrupu” adlı sətrində “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və (və ya) dövlət sektoruna aid edilən vergi ödəyiciləri” və “Vergi Məcəlləsinin 101.1-1-ci maddəsinə əsasən neft-qaz sahəsində fəaliyyəti olmayan və qeyri-dövlət sektoruna aid edilən vergi ödəyiciləri” adlı müvafiq xanada “X” işarə qoyulmaqla vergi ödəyicisinin fəaliyyət göstərdiyi sektor barədə məlumat verilir. 
Misal: “A” müəssisəsi neft-qaz sahəsində və yaxud dövlət sektorunda fəaliyyət göstərən vergi ödəyicisidirsə, bu, müvafiq xanada aşağıdakı kimi işarə edilir:

Bölmənin 4 nömrəli “Əsas fəaliyyət növünün kodu və adı” sətri üzrə müvafiq xanalarda vergi ödəyicisinin əsas fəaliyyət növünün statistik kodu və həmin fəaliyyət növünün adı qeyd olunur. 
Bölmənin 5 nömrəli “Təqdim olunmuş əlavələrin vərəq sayı” adlı sətri üzrə xanalarda bəyannamə ilə birlikdə təqdim olunan əlavənin vərəqlərinin sayı qeyd olunur. 
Misal: “A” müəssisəsinin bəyannamə ilə birlikdə təqdim etdiyi əlavə 10 vərəqdən ibarətdirsə, vərəq sayı müvafiq xanada aşağıdakı kimi qeyd olunur:

Bölmənin 6 nömrəli “Bəyannamənin növü” adlı sətrində tərtib edilən bəyannamənin növündən asılı olaraq, yəni hesabat dövrü üzrə tərtib edildiyi halda “Cari”, təqdim edilmiş hesabatlardakı məlumatların ilkin uçot sənədləri üzrə məlumatlara uyğun olmaması səbəbindən həmin hesabat dövri üçün dəqiqləşdirilmiş hesabat tərtib edildiyi halda “Dəqiqləşdirilmiş” xanasında, səyyar vergi yoxlaması başa çatdıqdan sonra yoxlama zamanı aşkar edilməyən və vergi öhdəliyinin yaranmasına səbəb olan hallara görə bəyannamə təqdim edildiyi halda “Könüllü açıqlama”, vergi ödəyicisi ləğv olunduqda və ya bu tədiyyə üzrə fəaliyyətini dayandırdıqda “Ləğv olma” xanasında “X” işarəsi qeyd olunmaqla bəyannamənin növü göstərilir. “Ləğv olma” sözünün sağ sətrindəki xanalarda (hər xanada bir rəqəmlə) vergi ödəyicisinin ləğv olunduğu və ya bu tədiyyə üzrə fəaliyyətinin dayandırıldığı tarix göstərilməlidir. “Ləğv olunma” bəyannaməsi vergi ödəyicisi tərəfindən yalnız ləğv edilməsi barədə müvafiq ərizə vergi orqanına təqdim olunduğu halda tərtib edilib təqdim olunmalıdır.
Misal: “A” müəssisəsi cari hesabat dövrü üçün bəyannamə təqdim edirsə, bu, müvafiq xanada aşağıdakı kimi işarə olunur:

Misal: “A” müəssisəsi fəaliyyətini tamamilə dayandırdığı 15 yanvar 2019-cu il tarixinə ləğv olma (yekun) bəyannaməsi təqdim edirsə, müvafiq xanada aşağıdakı kimi işarə edilir və tarix qeyd olunur:

Təqdim edilən dəqiqləşdirilmiş bəyannamə vergi ödəyicisinə vergi orqanı tərəfindən göndərilmiş “Vergi orqanına dəqiqləşdirilmiş vergi bəyannaməsinin və ya kənarlaşmaya dair yazılı izahatın təqdim edilməsi barədə” bildiriş ilə əlaqədar olduğu halda, bəyannamənin 6.1-ci - “Dəqiqləşdirilmiş bəyannamənin təqdim edilməsi barədə bildirişin nömrəsi” adlı sətrində həmin bildirişin nömrəsi yazılmalıdır. Bildirişin nömrəsi yazılmadıqda və ya səhv yazıldıqda, bu bəyannamə bildiriş üzrə verilmiş dəqiqləşdirilmiş bəyannamə hesab edilmir. 

Bölmənin 7 nömrəli “Vergi dövrü” adlı sətrində bəyannamənin aid olduğu hesabat dövrü qeyd olunur. Bu sətirdəki qırmızı rən​gli çərçivələrdə ağ rəngli hərflərlə yazılmış “B” hərfi bəyannamənin rüblük, “A” hərfi isə bəyannamənin illik olmasının göstəricisidir. 
Bəyannamə əlavə dəyər vergisinin və sadələşdirilmiş verginin ödəyicisi olmayan şəxslər tərəfindən rüblük tərtib edilir və bəyannamənin hansı hesabat rübünə aid olmasından asılı olaraq, “B” hərfi ilə işarələnmiş xanalarda (hər xanada bir rəqəmlə) müvafiq rüb və il yazılır. 

Bəyannamə əlavə dəyər vergisi və sadələşdirilmiş verginin ödəyiciləri tərəfindən illik tərtib edilir və bəyannamənin hansı hesabat ilinə aid olmasından asılı olaraq, “A” hərfi ilə işarələnmiş xanalarda (hər xanada bir rəqəmlə) müvafiq il yazılır.
Misal: Əlavə dəyər vergisi və sadələşdirilmiş verginin ödəyicisi olmayan “A” müəssisəsi 2019-cu ilin 1-ci rübü üçün rüblük bəyannamə təqdim edirsə, bu məqsədlə bəyannamənin növündən asılı olaraq 6 nömrəli sətrin “Cari”, “Dəqiqləşdirilmiş” və ya “Ləğv olma” xanalarından birinə “X” işarəsi qoyularaq seçim edildikdən sonra vergi dövrü 7 nömrəli sətirdə aşağıdakı qaydada yazılır:

Misal: Sadələşdirilmiş vergi ödəyicisi olan “A” müəssisəsi 2019-cu il üçün illik bəyannamə təqdim edirsə, bu məqsədlə bəyannamənin növündən asılı olaraq 6 nömrəli sətrin “Cari”, “Dəqiqləşdirilmiş” və ya “Ləğv olma” xanalarından birinə “X” işarəsi qoyularaq seçim edildikdən sonra vergi dövrü 7 nömrəli sətirdə aşağıdakı qaydada yazılır:

Bölmənin 8 nömrəli “Muzdlu işə cəlb olunmuş işçilərin orta aylıq sayı” adlı sətrində vergi ödəyicisinin muzdlu işə cəlb etdiyi işçilərin orta aylıq sayı yuvarlaqlaşdırılaraq qeyd olunur. Bu sətrin tərkibi sayılan 8.1. nömrəli “o cümlədən, xarici fiziki şəxslərin orta aylıq sayı” sətrində isə müvafiq işə cəlb edilmiş xarici şəxslərin orta aylıq sayı qeyd olunmalıdır.
Misal: “A” müəssisəsində cari hesabat dövründə muzdlu işə cəlb olunmuş işçilərin orta aylıq sayı 1.552 nəfər olmuşsa və bunlardan 314-ü xarici fiziki şəxsdirsə, bu göstəricilər aşağıdakı qaydada yazılır:

Bölmə 2. Verginin hesablanması
Bəyannamənin “Verginin hesablanması” adlanan 2 nömrəli bölməsində vergi ödəyicisinin bu bəyannamənin aid olduğu hesabat dövrü üçün əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı, hesabat dövrü üzrə faktiki muzdlu işə cəlb olunmuş işçilərin sayı, onlara hesablanmış gəlirlər və onların həmin gəlirlərindən tutulan gəlir vergisinin məbləğləri ilə bağlı göstəricilər qeyd olunur.
 Bu bölmə 2 hissədən ibarətdir:
2 nömrəli bölmənin “Muzdlu işlə əlaqədar hesablamaların təsnifati üzrə göstəricilər” adlanan 1-ci hissəsi Vergi Məcəlləsinin 101-ci maddəsinə edilmiş əlavə və dəyişikliklərlə əlaqədar olaraq “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan, dövlət sektoruna aid edilən vergi ödəyiciləri üzrə” və “Vergi Məcəlləsinin 101.1-1-ci maddəsinə əsasən neft-qaz sahəsində fəaliyyəti olmayan, qeyri-dövlət sektoruna aid edilən vergi ödəyiciləri üzrə” adlanan 2 alt bölməyə bölünüb. 
Bu alt bölmələrdə vergi ödəyicisinin hesabat dövründə əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı, faktiki işlərə cəlb olunmuş işçi sayı, onlara hesablanmış cəmi gəlirin məbləği, vergiyə cəlb edilmiş gəlirin məbləği və vergi məbləği ayrı-ayrılıqda müvafiq xanalarda qeyd olunur. 

“Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və (və ya) dövlət sektoruna aid edilən vergi ödəyiciləri üzrə” alt bölməsi.
1-ci hissənin “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və (və ya) dövlət sektoruna aid edilən vergi ödəyiciləri üzrə” alt bölməsinin 901 kodlu sətrində vergi ödəyicisi tərəfindən hesabat dövründə muzdlu işlə əlaqədar əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı, faktiki işlərə cəlb olunmuş işçilərin sayı, onlara hesablanmış cəmi gəlirin məbləği, bu gəlirlərdən azadolma və güzəştlər çıxıldıqdan sonra vergiyə cəlb edilmiş gəlirin məbləği və hesablanmış vergi məbləği qeyd olunur. Bu sətrin hər bir göstəricisi 901.1, 901.2 və 901.3 kodlu sətirlərin müvafiq göstəricilərinin cəmi ilə 901.1.1 kodlu sətrin göstəricisinin fərqini əks etdirməklə yanaşı, eyni zamanda növbəti, yəni 2-ci hissədəki 901.4, 901.5 və 901.6 kodlu sətirlərin müvafiq aylıq yekun göstəricilərinin cəminə bərabərdir.
Misal: Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və dövlət sektoruna aid edilən “A” müəssisəsində rüb ərzində həm yanvar, həm fevral, həm də mart aylarında əmək müqaviləsi üzrə işçilərin sayı 1.552 nəfər, həmçinin faktiki işçilərin say 1.552 nəfər olmuşdur. Yəni 901 kodlu sətrin hər iki sütununun “B4” xanalarında işçilərin sayı 1.552 + 1.552 + 1.552 = 4.656 olacaqdır. Hesabat dövründə işçilərə ümumilikdə 9.726.350,0 manat əməkhaqqı hesablanmış, bundan vergiyə cəlb edilən əməkhaqqı məbləği 9.508.800,0 manat təşkil etmişdir və onların bu gəlirlərinə 1.479.528 manat 80 qəpik gəlir vergisi hesablanmışdır. Bu göstəricilər bəyannamədə aşağıdakı kimi yazılır:

1-ci hissənin “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və (və ya) dövlət sektoruna aid edilən vergi ödəyiciləri üzrə” alt bölməsinin 901.1 kodlu sətrində vergi ödəyicisi tərəfindən hesabat dövründə Azərbaycan Respublikasının hüdudlarından kənarda muzdlu işlə əlaqədar nə qədər məbləğdə gəlir hesablandığı və bu gəlirlərə görə hesablanmış gəlir vergisi məbləği qeyd edilir. Bu sətrin göstəriciləri növbəti, yəni 2-ci hissədəki 901.4.1, 901.5.1 və 901.6.1 kodlu sətirlərin müvafiq aylıq yekun göstəricilərinin cəminə bərabərdir. 901.1.1 kodlu sətirdə isə vergi ödəyicisi tərəfindən hesabat dövründə Azərbaycan Respublikasının hüdudlarından kənarda muzdlu işlə əlaqədar hesablanmış və xaricdə rəsmi qaydada bəyan edilmiş gəlir və gəlir vergisinin məbləğləri qeyd olunur.
Misal: “A” müəssisəsinin 2019-cu ilin 1-ci rübündə Azərbaycan Respublikası hüdudlarından kənarda muzdlu işlə məşğul olan 21 işçisinə 165.000,0 manat əməkhaqqı hesablanmış, bundan vergiyə cəlb edilən əməkhaqqı məbləği 160.800,0 manat təşkil etmişdir və onların bu gəlirlərinə 30.000,80 manat gəlir vergisi hesablanmışdır. Eyni zamanda, bu şəxslərdən 12-si 90.000,0 manat məbləğində gəliri, həmçinin 87.000,0 manat vergiyə cəlb edilən gəliri və 24.000,0 manat gəlir vergisi barədə xarici ölkədə rəsmi bəyannamə təqdim etmişdir. Bu göstəricilər bəyannamədə aşağıdakı kimi yazılır: 

1-ci hissənin “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və (və ya) dövlət sektoruna aid edilən vergi ödəyiciləri üzrə” alt bölməsinin 901.2 kodlu sətrində vergi ödəyicisi tərəfindən hesabat dövründə muzdlu işlə əlaqədar aylıq 2.500,0 manatadək gəlir əldə etmiş əmək müqaviləsi üzrə və faktiki işlərə cəlb edilmiş işçilərin sayı, onlara hesablanmış gəlir məbləği, vergiyə cəlb olunan gəlirin məbləği və bu gəlirə görə hesablanmış gəlir vergisinin məbləğləri qeyd edilir.
Misal: “A” müəssisəsində rüb ərzində muzdlu işlə əlaqədar aylıq 2.500,0 manatadək gəlir əldə etmiş 4.155 nəfərə ümumilikdə 7.747.150,0 manat əməkhaqqı hesablanmış, bundan 7.565.050,0 manat gəlir məbləği vergiyə cəlb olunaraq 1.059.107,0 manat 00 qəpik məbləğində gəlir vergisi hesablanmışdır. Bu göstəricilər bəyannamədə aşağıdakı kimi yazılır:

1-ci hissənin “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan, dövlət sektoruna aid edilən vergi ödəyiciləri üzrə” alt bölməsinin 901.3 kodlu sətrində vergi ödəyicisi tərəfindən hesabat dövründə muzdlu işlə əlaqədar aylıq olaraq 2.500,0 manatdan artıq gəlir əldə etmiş işçilərin sayı, onlara hesablanmış gəlir məbləğləri və bu gəlirlərə görə hesablanmış gəlir vergisi məbləğlərinin cəmi qeyd olunur.
Misal: “A” müəssisəsində rüb ərzində muzdlu işlə əlaqədar aylıq 2.500 manatdan çox gəlir əldə etmiş 480 nəfərə ümumilikdə 1.814.200,0 manat əməkhaqqı hesablanmış, bundan 1.782.950,0 manat gəlir məbləği vergiyə cəlb edilərək 390.421,0 manat məbləğində gəlir vergisi hesablanmışdır. Bu göstəricilər bəyannamədə aşağıdakı kimi yazılır:

“Vergi Məcəlləsinin 101.1-1-ci maddəsinə əsasən neft-qaz sahəsində fəaliyyəti olmayan və qeyri-dövlət sektoruna aid edilən vergi ödəyiciləri üzrə” alt bölməsi.
Bəyannamənin 1-ci hissəsinin “Vergi Məcəlləsinin 101.1-1-ci maddəsinə əsasən neft-qaz sahəsində fəaliyyəti olmayan və qeyri-dövlət sektoruna aid edilən vergi ödəyiciləri üzrə” alt bölməsi üzrə məlumatlar da “Vergi Məcəlləsinin 101.1-ci maddəsinə əsasən neft-qaz sahəsində fəaliyyəti olan və (və ya) dövlət sektoruna aid edilən vergi ödəyiciləri üzrə” alt bölməsində olduğu kimi, eyni zamanda Vergi Məcəlləsinin 101.1-1-ci maddəsinin tələbləri nəzərə alınmaqla tərtib edilir.
Misal: Neft-qaz sahəsində fəaliyyəti olmayan və qeyri-dövlət sektoruna aid edilən “A” müəssisəsinin rüb ərzində yanvar, fevral və mart aylarında əmək müqaviləsi üzrə işçilərinin sayı 13 nəfər, həmçinin işlərin görülməsinə cəlb edilmiş faktiki işçilərinin sayı hər üç ayda 12 nəfər olmuşdur. Hesabat dövründə işçilərə ümumilikdə 98.200,0 manat əməkhaqqı hesablanmış, vergiyə cəlb olunan gəlirin məbləği 200,00 manat,hesablanmış vergi məbələği isə 28,0 manat təşkil etmişdir. Vergi ödəyicisinin Azərbaycan Respublikası hüdudlarından kənarda muzdlu işlə məşğul olan işçisi olmamışdır. Müəssisə rüb ərzində muzdlu işlə əlaqədar aylıq 8.000,0 manatadək gəlir əldə etmiş 11 nəfər işçisinə ümumilikdə 90.000,0 manat əmək haqqı hesablamışdır. Həmin işçilərin aylıq gəlirlərinin məbləği 8.000,0 manatdan az olduğu üçün vergiyə cəlb edilən gəlir məbləği olmamışdır. Rüb ərzində muzdlu işlə əlaqədar aylıq 8.000,0 manatdan cox (8.200 manat) gəlir əldə etmiş 1 nəfərə ümumilikdə 24.600,0 manat əməkhaqqı hesablanmışdır. Bu işçinin aylıq gəlirindən vergidən azad olunan məbləğ çıxıldıqdan sonra qalan 200,0 manat vergiyə cəlb edilən gəlirə 28,0 manat (200 × 14%) gəlir vergisi hesablanmış və rüb üzrə bu məbləğ 84 manat (28,0 × 3) təşkil etmişdir. Bu göstəricilər bəyannamədə aşağıdakı kimi yazılır:

Bəyannamənin “Muzdlu işlə əlaqədar hesablamalarin ay təsnifati üzrə göstəriciləri” adlanan 2-ci hissəsində vergi ödəyicisinin hesabat dövründə muzdlu işlə əlaqədar əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı və işlərin görülməsinə cəlb edilmiş faktiki işçilərin sayı, onlara hesablanmış cəmi gəlirin məbləği, bu gəlirlərdən azadolma və güzəştlər çıxıldıqdan sonra vergiyə cəlb edilmiş gəlirin məbləği və hesablanmış vergi məbləği qeyd olunur (əlavə dəyər vergisinin və ya sadələşdirilmiş verginin ödəyicisi olan şəxslər tərəfindən təqdim olunan illik bəyannamədə bu hissə tərtib edilmir). 
2-ci hissənin 901.4 kodlu sətrində hesabat dövrünün 1-ci ayında əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı və faktiki işlərə cəlb olunmuş işçilərin sayı, onlara hesablanmış cəmi gəlirin məbləği, bu gəlirlərdən azadolma və güzəştlər çıxıldıqdan sonra vergiyə cəlb edilmiş gəlirin məbləği və hesablanmış vergi məbləği qeyd olunur. Bu sətrin göstəriciləri 901.4.1, 901.4.2 və 901.4.3 kodlu sətirlərin müvafiq göstəricilərinin cəmi çıxılsın 901.4.1.1 kodlu sətrin müvafiq göstəricisinə bərabərdir.
Misal: “A” müəssisəsinin 2019-cu ilin yanvar ayında əmək müqaviləsi ilə işləyən və faktiki muzdlu işlə məşğul olan 1.552 işçisinə 3.242.116 manat 70 qəpik əməkhaqqı hesablanmış, vergiyə cəlb olunan 3.169.600,0 manat gəlirlərə görə hesablanmış verginin məbləği 493.176 manat 30 qəpik təşkil etmişdir. Bu göstəricilər bəyannamədə aşağıdakı kimi yazılır:

2-ci hissənin 901.4.1 kodlu sətrində hesabat dövrünün 1-ci ayında Azərbaycan Respublikasının hüdudlarından kənarda muzdlu işlə əlaqədar işçilərin sayı, onlara hesablanmış gəlir və bu gəlirlərə görə hesablanmış gəlir vergisinin məbləği qeyd edilir. 901.4.1.1 kodlu sətirdə isə vergi ödəyicisi tərəfindən hesabat dövrünün 1-ci ayında Azərbaycan Respublikasının hüdudlarından kənarda muzdlu işlə əlaqədar işçilərin sayı, onlara hesablanmış gəlir və bu gəlirlərə görə hesablanmış gəlir vergisinin xaricdə rəsmi qaydada bəyan edilmiş məbləği qeyd olunur.
Misal: “A” müəssisəsinin 2019-ci ilin yanvar ayında Azərbaycan Respublikası hüdudlarından kənarda muzdlu işlə məşğul olan 7 işçisinə 55.000,0 manat əməkhaqqı hesablanmış, bundan 53.600,0 manat vergiyə cəlb edilən gəlirlərə görə hesablanmış verginin məbləği 10.000,0 manat təşkil etmişdir. Eyni zamanda, bu şəxslərdən 4-ü 30.000,0 manat məbləğində gəliri, o cümlədən 29.000,0 manat məbləğində vergiyə cəlb edilmiş gəliri və hesablanmış 8.000,0 manat gəlir vergisi barədə xarici ölkədə rəsmi bəyannamə təqdim etmişdir. Bu göstəricilər bəyannamədə aşağıdakı kimi yazılır:

2-ci hissənin 901.4.2 kodlu sətrində hesabat dövrünün 1-ci ayında əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı və faktiki işlərə cəlb olunmuş işçilərin sayı, onların gəliri və bu gəlirlərə görə hesablanmış gəlir vergisinin məbləği qeyd edilir. Bu sətrin tərkib hissəsi sayılan 901.4.2.1 kodlu sətirdə isə VM-in 98.2-ci maddəsində göstərilən muzdlu işlərə cəlb edilmiş yerli fiziki şəxslərin müvafiq göstəriciləri qeyd olunur. 
Misal: “A” müəssisəsinin 2019-ci ilin yanvar ayında muzdlu işlə məşğul olan yerli fiziki şəxslərdən ibarət 1.231 işçisinə 2.487.313 manat 70 qəpik məbləğində əməkhaqqı hesablanmış, vergiyə cəlb olunan gəlirləri 2.352.922 manat və bu gəlirlərə görə hesablanmış verginin məbləği 375.946 manat 40 qəpik təşkil etmişdir. Hesabat ayında 24 nəfər işçiyə hesablanmış gəlirin 950,0 manatı Vergi Məcəlləsinin 98.2-ci maddəsində göstərilən gəlirlər ilə əlaqədar olmuşdur. Bu göstəricilər bəyannamədə aşağıdakı qaydada yazılır:

2-ci hissənin 901.4.3 kodlu sətrində hesabat dövrünün 1-ci ayında muzdlu işlə əlaqədar xarici ölkənin fiziki şəxslərindən ibarət işçilərin sayı, onlara hesablanmış gəlir məbləği və bu gəlirlərə görə hesablanmış gəlir vergisinin məbləği qeyd edilir. Bu sətrin tərkib hissəsi sayılan 901.4.3.1 kodlu sətirdə isə VM-in 98.2-ci maddəsində göstərilən muzdlu işlərə cəlb edilmiş xarici fiziki şəxslərin müvafiq göstəriciləri qeyd olunur. Hər iki sətirdə qırmızı rəngli çərçivədə ağ rəngdə yazılmış “C1” və “C2” xanalarındakı məbləğ göstəriciləri Azərbaycan manatı ilə, həmin göstəricilərin aşağısında narıncı rəngli çərçivədə ağ rəngdə yazılmış “C1” və “C2” xanalarındakı məbləğ göstəriciləri isə ABŞ dolları ilə qeyd olunur.
Misal: “A” müəssisəsinin 2019-cu ilin yanvar ayında muzdlu işlə məşğul olan xarici fiziki şəxslərdən ibarət 314 işçisinə 699.803,0 manat (411.648,80 ABŞ dolları) məbləğində əməkhaqqı hesablanmış, vergiyə cəlb edilən 663.100,0 manat gəlirlərə görə hesablanmış verginin məbləği 107.229 manat 90 qəpik (63.076,90 ABŞ dolları) təşkil etmişdir. Hesabat ayında 18 nəfər işçiyə hesablanmış gəlirin 1.300,0 manatı (767,70 ABŞ dolları) Vergi Məcəlləsinin 98.2-ci maddəsində göstərilən işlərlə əlaqədar olmuşdur. Bu göstəricilər bəyannamədə aşağıdakı kimi yazılır:

2-ci hissənin 901.5 və 901.6 kodlu sətirlərində hesabat dövrünün müvafiq olaraq 2-ci və 3-cü aylarında əmək müqaviləsi üzrə işçilərin sayına iş icazəsi verilmiş, lakin əmək müqaviləsi bağlanmamış əcnəbilərin və vətəndaşlığı olmayan şəxslərin sayı da əlavə edilməklə işçilərin sayı, faktiki işçilərin sayı, onlara hesablanmış gəlir məbləğlərinin, o cümlədən vergiyə cəlb olunan gəlir məbləğinin və bu gəlir məbləğinə görə hesablanmış gəlir vergisinin göstəriciləri bəyannamədə yuxarıda 901.4 kodlu sətirdə göstərilən qaydada qeyd edilir. 

3-cü hissənin 902 kodlu sətrində Azərbaycan Respublikası Əmək və Əhalinin Sosial Müdafiəsi Nazirliyi yanında Dövlət Sosial Müdafiə Fondunun qurumları tərəfindən əmək qabiliyyətinin müvəqqəti itirilməsinə görə ödənilən müavinətin ilk 14 təqvim günündən sonrakı günlərə görə ödənilən hissəsi üzrə müavinət ödənilmiş digər işəgötürənlərin işçilərinin sayı, onlara hesablanmış müavinətin və bu müavinətlə əlaqədar verginin məbləğinin rüb üzrə cəmi, 902.1-ci, 902.2-ci və 902.3-cü kodlu sətirlərdə isə həmin məlumatlar hesabat ayları üzrə qeyd edilir. Bəyannamənin qeyd edilən sətirləri yalnız Azərbaycan Respublikası Əmək və Əhalinin Sosial Müdafiəsi Nazirliyi yanında Dövlət Sosial Müdafiə Fondunun qurumları tərəfindən doldurulur və bu rəqəmlər bəyannamə təqdim edənin cəmi rəqəmlərinə daxil edilmir. 
3-cü hissənin 903 kodlu sətrində Həmkarlar İttifaqı və digər ictimai təşkilatlar tərəfindən tabeliklərində olduğu qurumların işçilərinə ödənilən mükafatlar üzrə hesablamalar, yəni mükafat ödənilmiş digər işəgötürənlərin işçilərinin sayı, onlara hesablanmış mükafatın məbləği, vergiyə cəlb edilən mükafatın məbləği və bu mükafatla əlaqədar verginin məbləğinin cəmi, 903.1-ci, 903.2-ci və 903.3-cü kodlu sətirlərdə isə həmin məlumatlar hesabat ayları üzrə qeyd edilir. Bəyannamənin qeyd edilən sətirləri yalnız Həmkarlar iffifaqı və digər ictimai təşkilatlar tərəfindən doldurulur və bu rəqəmlər bəyannamə təqdim edənin cəmi rəqəmlərinə daxil edilmir.
[image: image23.jpg]Biz (Man) bu Bayannamada olan malumatlarm diizgiin gostorilmamasina gora Azarbayjan Respublikasmin qanunverijiliyina uygun olaraq mosuliyyst dasiymriq (dasiywram)

Gorgivonin boddindon kenara grxmaym

.

Hilqugi yoasin rahbarinin v> ya Fardi sahiblann$s. & &

Gorgivonin boddindon kenara grxmaym

Bayannamanin artib edan masul g2asinS. A A,

Gorgivonin haddindon konara gxmaym

Auditorun(Agentin) VOEN

Bay mihasibin$. & &

Corgivonin boddindon kenara xmaym

.

‘Hesaban auditor (agent) b ewliyi halda onunS. 4 4.

Corgivonin boddindon konara uxmaym

.

Bayannamsnin qabul edan masul g3x5inS. 4 A.

Vergi orqani tarafindon
Bayannamonin gabul edilmosi
Ne-si va tarixi

Xiisusi otadm stampy




Bəyannamənin yekun hissəsində vergi ödəyicisinin bu bəyannamənin tərtibatındakı məsuliyyətini müəyyən edən qeydlər aparılır. Belə ki, “Biz (Mən) bu Bəyannamədə olan məlumatların düzgün göstərilməməsinə görə Azərbaycan Respublikasının qanunvericiliyinə uyğun olaraq məsuliyyət daşıyırıq (daşıyıram)” xəbərdarlıq haşiyəsindən aşağıda bəyannamənin tərtibatındakı məsuliyyətin bilavasitə vergi ödəyicisi tərəfindən və ya onun adından təsdiqlənməsi üçün 3 imza çərçivəsi, möhürün vurulma ye​ri və tərtib edilmə tarixi üçün yer, eyni məsuliyyətdə iştirakın vergi auditoru tərəfindən təsdiqlənməsi üçün daha 1 imza çərçivəsi, bu auditorun VÖEN-nin göstərilmə və möhürünün vurulma yerləri vardır. Bundan əlavə, vergi orqanı tərəfindən bu bəyannamənin qəbulunun təsdiqlənməsi üçün 1 imza çərçivəsi, qəbuletmə ştampı, xüsusi otağın qəbuletmə ştampı və poçt ştempelinin vurulma tarixi üçün yerlər vardır. 
Bəyannamənin müvafiq xəbərdarlıq haşiyəsindən aşağıda yerləşən ilk imza çərçivəsində hüquqi şəxsin rəhbərinin və ya fərdi sahibkarın çərçivədən kənara çıxmamaq şərti ilə adı, atasının adı və soyadı qeyd olunur və imzası qoyulur.
Misal: Bəyannamə “A” müəssisəsinin rəhbəri Xankişiyev Mahmud Hüseyn oğlu tərəfindən imzalanır. Bu, bəyannamədə aşağıdakı kimi qeyd olunur:

Növbəti 2-ci imza çərçivəsində vergi ödəyicisinin baş mühasibinin çərçivədən kənara çıxmamaq şərti ilə adı, atasının adı və soyadı qeyd olunur və imzası qoyulur. 
Misal: Bəyannamə “A” müəssisəsinin baş mühasibi Atabəyov Vüqar Maqsud oğlu tərəfindən imzalanır. Bu, bəyannamədə aşağıdakı kimi qeyd olunur:

Haşiyənin aşağısında solda yerləşən ilk imza çərçivəsində isə bu bəyannaməni vergi ödəyicisi tərəfindən tərtib edən məsul şəxsin çərçivədən kənara çıxmamaq şərti ilə adı, atasının adı və soyadı qeyd olunur və imzası qoyulur. 
Misal: Bəyannamə “A” müəssisəsində bəyannaməni tərtib edən məsul şəxs Əliyev Cavid Məmməd oğlu tərəfindən imzalanır. Bu, bəyannamədə aşağıdakı kimi qeyd olunur:

İmzalanmadan sonra haşiyədən aşağıda ortadakı möhür yerində vergi ödəyicisinin müvafiq möhürü vurulur və bəyannamənin tərtib edilməsi tarixi (bəyannamənin tərtibatının hüquqi şəxsin rəhbəri və ya fərdi sahibkar tərəfindən təsdiqlənməsi tarixi) qeyd olunur. 

Bəyannamənin tərtibatında müstəqil auditor iştirak etmişdirsə, bəyannamədə müvafiq haşiyədən aşağıda sağda yerləşən 2-ci imza çərçivəsində auditorun çərçivədən kənara çıxmamaq şərti ilə adı, atasının adı və soyadı qeyd olunur və imzası qoyulur. Çərçivədən sağdakı 10-xanalıq çərçivədə auditorun VÖEN-i göstərilir və möhür yerində möhürü vurulur. 

Bəyannamədə göstərilmiş “poçt ştempelinin vurulma tarixi” xanalarında, bəyannamə poçt vasitəsilə göndərildiyi halda, zərfin üzərinə vurulmuş poçt ştempelinin tarixi yazılır.
Misal: 2019-cu ilin 1-ci rübü üzrə bəyannamə poçt vasitəsilə təqdim edilmiş və bəyannamə qoyulmuş zərfin üzərinə poçt ştempelinin tarixi “17.04.2019” vurulmuşdur. Bu halda, vergi orqanı tərəfindən bəyannamənin “poçt ştempelinin vurulma tarixi” xanasında tarix aşağıdakı kimi yazılır.

“Poçt ştempelinin vurulma tarixi” çərçivəsindən sağ küncdəki “xüsusi otağın ştampı” çərçivəsində ştamp vurulur.

Bəyannamə vergi orqanına birbaşa təqdim edildikdə poçt ştempelinin vurulma tarixi üzrə xanalar doldurulmur. Bəyannamə internet vasitəsilə təqdim edildikdə vergi orqanlarına aid xanalar doldurulmur.
